
ANNOTATSIYA 

maqolada texnologik ta‟limning uzluksiz va uzviyligini ta‟minlashda talabalarning 

kreativ qobiliyatlarni shakllantirishning mohiyati berilgan. Oliy ta‟lim muassasalarida bo‟lajak 

texnologik ta‟lim o‟qituvchilarini tayyorlashda o„z-o„zini faollashtirish, o„z ijodkorligi, o„z-

o„zini bilishi va yaratuvchiligi muhim ahamiyat kasb etadi. Bu esa, o„qituvchi shaxsining 

kreativligini shakllantirish imkoniyatini beradi. Shu o„rinda, bo„lajak texnologik ta‟lim 

o„qituvchining kreativ qobiliyatini rivojlantirib borishda uzluksiz taʼlim tizimining uzviyligini 

ta‟minlash pedagogning kreativligida, uning mahoratida namoyon bo„lish  masalalari keltirilgan 

bo‟lib, bunda kreativ qobiliyatlarni egallashda uzviylik va uzluksizlik mazmuni batafsil berilgan. 

Kalit so’zlar: texnologiya, qobiliyat, uzviylik, uzluksizlik, texnologik ta‟lim, kreativ 

qobiliyat, shaxs, uzviylik tamoyili. 

АННОТАЦИЯ 

в статье раскрыта сущность формирования творческих способностей студентов в 

обеспечении непрерывности и целостности технологического образования. 

Самоактивность, творчество, самопознание и творчество имеют большое значение в 

подготовке будущих преподавателей технологического образования в высших учебных 

заведениях. Это дает возможность формировать творческий потенциал педагога. На этом 

этапе вопросы обеспечения непрерывности системы непрерывного образования в 

развитии творческих способностей будущего учителя технологического образования 

представлены в творчестве педагога и его умениях, в которых содержание 

преемственности и преемственности в приобретении творческих способностей 

способности представлены подробно. 

технологическое образование, творческие способности, личность, принцип целостности. 

 

ABSTRACT 

the article reveals the essence of the formation of students' creative abilities in ensuring 

the continuity and integrity of technological education. Self-activity, creativity, self-knowledge 

and creativity are of great importance in the preparation of future technology education teachers 

in higher education institutions. This makes it possible to develop the creative potential of the 

teacher. At this stage, the issues of ensuring the continuity of the system of lifelong education in 

the development of the creative abilities of the future teacher of technological education are 

presented in the creativity of the teacher and his skills, in which the content of continuity and 

continuity in the acquisition of creative abilities and abilities are presented in detail. 

Keywords: technology, abilities, integrity, continuity, technological education, creativity, 

personality, principle of integrity. 

 

Bugungi kunda yuqori texnikaviy-texnologik innovatsiyalar, yangiliklar, yangi 

maʼlumotlar majmuasining tobora o„sib borishi hayotning barcha sohalarida yangi texnologik 

inqilobni yuzaga keltirmoqda. Haqiqatan ham, jamiyat talablari, shaxs qiziqishlari keskin 

o„zgarmoqda. STEAM taʼlimining joriy etilishi bugungi hayotni ilmiy – tadqiqot, texnika 

taraqqiyoti kontseptsiyalari bilan taʼlimning integrativ yondashuvi mutanosibligini taʼminlashdan 

iboratdir. Bundan asosiy maqsad taʼlim berish orqali butun dunyo taraqqiyoti va iqtisodiyotining 

barqaror rivojlanishini taʼminlashda maktab, jamoatchilikni jalb etib, ilmiy savodxonlik,  

raqobatdoshlikni targʼib qilishga qaratilgandir. Ilgari texnologiya darslarida qizlar 

pazandachilikni, tikish – bichishni, o„g‟il bolalar yogʼochga va metallga ishlov berishni 

o„rgangan bo„lsa, hozirgi kunda buning o„zi yetarli bo„lmay qoldi. Hozirgi kunda butun dunyo 

o„quvchilarini texnik modellashtirish, robototexnika, konstruktsiyalashtirish kabi zamonaviy 

yangiliklar, sohalar qiziqtirmoqda. Shuning uchun texnologiya fanini o„qitish orqali 

o„quvchilarning texnik ijodkorlik qobiliyati, kreativ ko„nikmalarini rivojlantirishga alohida 

eʼtibor qaratiladi. 

Zamonaviy bo‟lajak texnologik ta‟lim o„qituvchisi innovatsion ta‟lim texnologiyalarni 

egallagan, ijodkor va qobiliyatli shaxs sifatida sifatida tayyor bo‟lishi kerak. Ijtimoiy-iqtisodiy 

yangilanish taʼlim tizimi, metodologiya va o„quv jarayoni texnologiyalarini tubdan yangilashni 

talab qiladi. Bunday sharoitda o„qituvchining innovatsion faoliyati pedagogik yangiliklarni 

yaratish, o„zlashtirish va foydalanishdan iborat bo„ladiki, bu esa, o„z navbatida, taʼlim 

mazmunini insonparvarlashtirish doimo o„qitishning yangi tashkiliy shakllarini, 

texnologiyalarini qidirishni hamda pedagogik yangilikni o„zlashtirish va uni tatbiq etishga 

nisbatan o„qituvchining munosabati xarakteri o„zgarishini taqozo qiladi. 

Ayniqsa, bo‟lajak texnologik ta‟lim o„qituvchisi faoliyatida o„z-o„zini faollashtirish, o„z 

ijodkorligi, o„z-o„zini bilishi va yaratuvchiligi muhim ahamiyat kasb etadi. Bu esa, o„qituvchi 

shaxsining kreativligini shakllantirish imkoniyatini beradi. Shu o„rinda, bo„lajak texnologik 

ta‟lim o„qituvchining kreativ qobiliyatini rivojlantirib borishda uzluksiz taʼlim tizimining 

uzviyligini ta‟minlash pedagogning kreativligida, uning mahoratida namoyon bo„ladi. 

Texnologik ta‟lim yo‟nalishida taʼlim va tarbiyani amalga oshirish bo„yicha amaliy ko„rsatmalar 

didaktik tamoyillarda o„z aksini topgan. Bugungi kunda pedagogik tadqiqotlarda umumiy o„rta 

taʼlim, professional taʼlim va oliy taʼlim uchun o„qitish tamoyillari tizimini takomillashtirishga 

urinishlar davom etmoqda. Ularning takomillashtirilishi tabiiy. Chunki ular qotib qolmagan, 

o„zida zamonaviy didaktika yutuqlarini sintezlashtiradi va ular taʼsirida doimo yangilanib boradi. 

Аsos bo„lib hisoblanuvchi va umum eʼtirof etilgan tamoyillar sifatida quyidagilarni qayd etish 

mumkin:  rivojlantiruvchi va tarbiyalovchi o„qitish; madaniy va tabiiy muvofiqlilik;  ilmiylik va 

nazariyaning amaliyot bilan bogʼliqligi; tartiblilik va ketma-ketlik (uzviylik, yaxlitlik, 

istiqbollilik); onglilik va faollik; qulaylik;  mustahkamlik; ijobiy motivatsiya. 

Tizimlilik va ketma-ketlikka qo„yilgan talab, eng avvalo, o„qitish uzviyligini saqlashga 

yo„naltirilgan. Shuning uchun ham o„qitish uzluksiz taʼlim tizimining barcha bosqichlarida 

mazmun, maqsad, metodlar, vositalar bo„yicha mantiqiy bogʼlangan tizim sifatida tuzilgan 

bo„lishi kerak. Bu esa, o„z navbatida, taʼlim oluvchi shaxsining istiqbolli rivojini taʼminlaydi.  

Uzluksiz taʼlim tizimidagi eng muhim omil, bu - umumiy o„rta taʼlimdan professional 

taʼlimga, professional taʼlimidan oliy taʼlimga o„tish jarayonlaridir. Bu o„tish shu bilan bogʼliqki, 

umumiy o„rta taʼlim maktabi o„quvchisi, shuningdek, akademik litsey yoki kasb-hunar kolleji, 

texnikum, kasb-hunar maktabi o„quvchisi o„quv-tarbiyaviy jarayon subʼyekti sifatida bir taʼlim 

tizimidan boshqa taʼlim tizimiga o„tadi. Shuning uchun yuqorida qayd etilgan bir taʼlim turidan 

boshqa taʼlim turiga o„tish nuqtalarida uzviylikni taʼminlash o„ta muhim hisoblanadi.  

Uzluksiz ta‟lim tizimlari orasidagi uzviylik mohiyatini o„quvchi shaxsining hayotiy 

o„zini-o„zi aniqlashda moslashishga va amaliy muloqotdan kasbga, dunyoqarash va axloqiy 

sifatlarni shakllantirishga yo„naltirilgan rivoji sifatida talqin etish mumkin. Pedagogik 

adabiyotlarda uzviylik didaktik tamoyil sifatida qaralib, uning o„rni va boshqa tamoyillar bilan 

aloqalariga turli xil yondashuvlar mavjud. Uzviylik tizimlilik va ketma-ketlik tamoyili bilan 

chambarchas bogʼliq. Uzviylikning boshqa o„qitish tamoyillari bilan dialektik aloqasi shundan 

iboratki, uzviylik texnologiyasi, o„z navbatida, uzviylikni amalga oshirish omili sifatida ishtirok 

etadigan o„quv-tarbiyaviy jarayonning boshqa tamoyillarini amalga oshirish sharti va mexanizmi 

bo„lib xizmat qiladi. Yuqorida qayd etilgan fikrlarda uzviylik bu – o„quv-tarbiya jarayonining 

avvalgisi bilan dialektik aloqada va rivojlantiruvchi jarayon maqsadlari va masalalariga mos 

holda amalga oshiriladigan pedagogik taʼsirlar ketma-ketligidir. Uzviylik muammosi negizi – bu 

ichki ziddiyat. Uzviylikni taʼminlash - yuqorida qayd etilgan va shu kabi boshqa ziddiyatlarni 

bartaraf qilishni talab etadi. Taʼlim uzluksizligi va uzviyligini taʼminlashga yo„naltirilgan 

pedagogik faoliyat mazmuni esa uzviylik tamoyili, funktsiyalari, talablari va qoidalarida o„z 

aksini topgan.  

Uzviylik tamoyilini amalga oshirish uning quyidagi talablariga rioya etish orqali 

taʼminlanadi va “o„qitish jarayoni qanday bo„lish kerak?” - degan savolga javob beradi.  

- umumiy o„rta taʼlim maktabi va akademik litsey, kasb-hunar kolleji, texnikum, kasb-

hunar maktabi, akademik litsey yoki kasb-hunar kolleji, texnikum, kasb-hunar maktabi va oliy 

o„quv yurtida pedagogik harakatlar birligini saqlash;  

- o„quvchi yoki talabada bilim va ko„nikmalarni shakllantirishning metodlari va 

shakllarining maqsadga muvofiq keladigan birlashmasini va vositalarini optimal tanlash; 

- o„quv va ishlab chiqarish amaliyotida o„zlashtirilgan bilimlardan uzluksiz foydalanish 

va uni rivojlantirish uchun sharoit yaratish;  

- turli fanlar dasturlarining tematik va vaqt bo„yicha muvofiqligini taʼminlash.  

Bu talablarga mos holda uzviylik tamoyillarini amalga oshirishning quyidagi asosiy 

qoidalarini eʼtirof etish mumkin:  

- shaxsning kerakli sifatlari va faoliyati ko„rinishlari asosida yo„lni qadam-baqadam 

shakllantirish dasturini muvofiqlashtirish;  

- shaxsning hozirgi holati va istiqboldagi rivoji o„rtasidagi ziddiyatni aniqlash;  

- o„quvchi yoki talaba ongida avval to„plangan tayanch tushunchalar va harakat usullarini 

faollashtirish;  

- o„quv-tarbiyaviy jarayonda ongli ishtirok etish uchun o„qitishga ongli munosabatda 

bo„lishga imkon yaratish. 

Uzviylikning yo„nalishlariga o„qitish maqsadi, mazmuni, metodlari va talablarining 

uzviyligini, shaxsni har tomonlama rivojlantirish masalasini, umumtaʼlim maktab va akademik 

litsey, kasb-hunar kollejlari, texnikumlar, kasb-hunar maktablari o„quvchilarining umumtaʼlim 

va kasbiy tayyorgarligi va oliy o„quv yurti talabalarining umumiy va maxsus tayyorgarligi 

mutanosibligi, maktab o„quvchisini kasbga yo„naltirish va akademik litsey, kasb-hunar kolleji, 

texnikumlar, kasb-hunar maktablari o„quvchilari va oliy o„quv yurti talabalarining kasbiy 

shakllantirish jarayonlari mutanosibligi, o„qituvchi va tahsil oluvchining pedagogik o„zaro 

taʼsirlashuvi usul va vositalari mutanosibligini kiritish mumkin.  

Taʼlim modernizatsiyasi amalga oshirilayotgan bugungi kunda uzviylikni taʼminlashning 

shaxsga yo„naltirilgan o„qitish gʼoyasi, jamiyatni axborotlashtirish, uzluksiz taʼlim 

kontseptsiyasi bilan bogʼliq ko„pgina jihatlarini qayta ko„rib chiqish talab etiladi. Uzviylikni 

taʼminlash sharti asosida uzluksiz taʼlim tizimining jamiyat ijtimoiy-iqtisodiy rivoji talablariga 

mosligi, pedagoglar kuch-qudratining o„quvchi shaxsining har tomonlama rivojlanganligiga 

erishganligi yotadi.  

Uzviylik tamoyilini amalga oshirish uning quyidagi talablariga rioya etish orqali 

ta‟minlanadi va “o‟qitish jarayoni qanday bo‟lish kerak?” - degan savolga javob beradi. 

Bizning nuqtai nazarimizda uzviylikning bosh talabi bo‟lib quyidagilar hisoblanadi:  

- oliy ta‟lim muassasalarida pedagogik harakatlar birligini saqlash;  

- o‟quvchi yoki talabada bilim va ko‟nikmalarni shakllantirishning metodlari va 

shakllarining maqsadga muvofiq keladigan birlashmasini va vositalarini optimal tanlash;   

- o‟quv va ishlab chiqarish amaliyotida o‟zlashtirilgan bilimlardan uzluksiz foydalanish 

va uni rivojlantirish uchun sharoit yaratish;   

- turli fanlar dasturlarining mavzulari va vaqt bo‟yicha muvofiqligini ta‟minlash.  

Qayd etilgan talablarga mos holda uzviylik tamoyilini amalga oshirishning quyidagi 

asosiy qoidalarini shakllantirish mumkin:   

- shaxsning kerakli sifatlari va faoliyati ko‟rinishlari asosida yo‟lni  qadamba qadam 

shakllantirish dasturini muvofiqlashtirish;   

- shaxsning hozirgi holati va istiqboldagi rivoji o‟rtasidagi ziddiyatni aniqlash;   

- o‟quvchi yoki talaba ongida avval to‟plangan tayanch tushunchalar va harakat usullarini 

faollashtirish;   

- ta‟lim jarayonining tarmoqlanish (oliy o‟quv yurti talabalarining kreativ qobiliyatlari) 

istiqbolini ko‟ra bilish;   

- o‟quv-tarbiyaviy jarayonda ongli ishtirok etish uchun o‟qitishga ongli munosabatda 

bo‟lishga imkon yaratish.   

Uzviylikning quyidagi yo‟nalishlarini ajratish mumkin: 

- o‟qitish maqsadi, mazmuni, metodlari va talablari uzviyligi; 

- shaxsni har tomonlama rivojlantirish masalasi; 

- oliy o‟quv yurti talabasini kasbiy shakllantirish jarayonlari mutanosibligi; 

- o‟qituvchi va tahsil oluvchining pedagogik o‟zarota‟sirlashuvi usul va vositalari 

mutanosibligi.  

“Texnologik ta‟lim” yo‟nalishi uzviyligini ta‟minlashda talabalarning kreativ 

qobiliyatlarini shakllantirishning mohiyatining ikkita yo‟li mavjud:  

Birinchi yo’l - an‟anaviy bo‟lib, unda juda ko‟p sonli tadqiqotlar bag‟ishlangan. U ta‟lim 

oluvchilarning keyingi o‟qishga yoki mustaqil ta‟lim olishga tayyorgarligini takomillashtirishni 

ko‟zda tutadi.  

Ikkinchi yo’l - eng avvalo oliy o‟quv yurtlarida pedagogik jarayonlarni 

takomillashtirishni ko‟zda tutadi. Uzviylik muammosini hal etishga majmuaviy yondoshuv esa 

ta‟lim oluvchi shaxsning kreativ rivojini ta‟minlashga, ularning bilimlar tizimi va harakat 

usullarini egallashiga, ijtimoiy va iqtisodiy sharoitlardagi o‟zgarishlarga moslashishga, malakali 

mutaxassislar tayyorlashni taqozo etadi. 

Ta‟limni modernizatsiyalash amalga oshirilayotgan bugungi kunda uzviylikni 

ta‟minlashning shaxsga yo‟naltirilgan o‟qitish g‟oyasi, jamiyatni axborotlashtirish, uzluksiz 

ta‟lim kontseptsiyasi bilan bog‟liq ko‟pgina jihatlarini qayta ko‟rib chiqish talab etiladi. 

Uzviylik tamoyili pedagogik ma‟noda – bu eng yaxshi natijaga erishish uchun o‟quv-

tarbiyaviy jarayonni qanday qurish lozimligini ifodalovchi pedagogik faoliyat qoidalarining 

biridir. Uzviylikni ta‟minlash sharti asosida uzluksiz ta‟lim tizimining jamiyat ijtimoiy-iqtisodiy 

rivoji talablariga mosligi, pedagoglar kuch qudratining o‟rganuvchi shaxsining har tomonlama 

rivojlanganligiga erishganligi yotadi. O‟quv-tarbiyaviy jarayon uzviyligini amalga oshirish esa 

jarayon yaxlitligini ta‟minlovchi masalalar va o‟quv-tarbiyaviy ishlar natijalariga mos keluvchi 

pedagogik tizimni qayta qurish yo‟li bilan amalga oshirilishi mumkin. Buning bosh sharti bo‟lib 

esa ta‟lim mazmuni, metodlari va vositalari bo‟yicha kurs ishini yoritishda o`qituvchilarning 

texnologik ta'lim uzviyligini ta‟minlashda talabalarning kreativ qobiliyatlarini shakllantirishda 

quyidagi bilim, ko`nikma va malakalarni egallashi ko`zda tutiladi:  

- texnologik ta‟lim fanlari bilan uzviylikda kreativ tushunchalarning mohiyatini bilish; 

- har bir mavzu va darsni o`tish jarayonida o`quvchilardagi kreativ qobiliyatlarini 

shakllantirib bilim, ko`nikma va malakalarning muntazam tarzda ortib borishiga erishish; 

- har bir mavzu va darsni ilmiy-metodik asoslarini o`rganish; 

- texnologik ta'limda talabalar qobiliyatlari orqali mavzulararo uzviylikni ta'minlash 

hamda unga amal qilish; 

- talabalar tafakkur fikrlashlari orqali ham ijodiy faoliyatlarini shakllantirib borishlari;  

Har tomonlama asosli ta‟lim-tarbiya berish, “Texnologik ta‟lim” yo‟nalishi bo‟yicha 

mutaxassis kadrlar tayyorlashning turli-tuman shakl, metod va vositalarining mukammal 

uyg„unligidan iboratdir. Uning turli komponentlari o`rtasidagi o`zaro aloqadorlik, muayyan usul 

va uslublarning ta'lim sharoitiga oqilona tadbiq etilishi uzluksiz ta‟lim sifatini ta‟minlaydi. 

Doimiy rivojlanishdagi shaxsni tarbiyalash g„oyasi uzluksiz ta‟lim jarayonining mohiyatini 

tashkil qiladi. Shaxsni har tomonlama rivojlantirish ko`p qirrali jarayon bo`lib, bu muammo 

jismoniy, aqliy, axloqiy, ma‟naviy yo`nalishlarning uyg„un tarzdagi birligini taqozo etadi. 

Demak, talabalarning kreativ qobiliyatlarini shakllantirishda “Texnologik ta‟lim” 

uzviyligini ta‟minlashning o‟ziga xos yo‟nalishi emas, balki jamiyat rivojini ta‟minlab beradigan 

alohida shaxslar kamolotida ham eng muhim omillardan biri sifatida katta qadr-qimmat va 

ahamiyat kasb etadi. “Texnologik ta‟lim” uzviyligi deganda talabalarning umumkasbiy va 

ixtisoslik fanlaridan egallagan bilim, ko‟nikma va malakalarini amaliyotda qo‟llay olishlari ya‟ni 

kompetensiya yoki kompetentlikni namoyon bo‟lishidan iborat bo‟ladi.  Ta‟limning turli 

bosqichlarida o`rganiladigan bilimlarning, egallanishi lozim bo‟lgan ko‟nikma va malakalarning 

o‟zaro aloqadorligi nazarda tutiladi. Bu boshqa barcha o`quv predmetlari qatorida texnologik 

ta‟lim fani oldidagi eng dolzarb muammolardan biridir. U faqat nazariy jihatdan metodist olimlar 

hal qilishi kerak bo`lgan ilmiy muammogina emas, balki har bir amaliyotchi o`qituvchi kundalik 

hayotda duch keladigan eng jiddiy amaliy vazifa hamdir. Uzviylik va uzluksizlik barcha fanlarni 

eng samarali tarzda o`zlashtirishning bosh omilidir. U tegishli bilimlarni o`zlashtirishda 

qanchalik muhim bo`lsa, shu bilimlarni olish va amaliyotga tadbiq etish bilan aloqador bo`lgan 

ko`nikma va malakalarni egallashda ham shunchalik zarurdir.  

